
Deeni kitab ya Islami sabaq perhnay say pehlay zayl mayn di
huyi Du’a perh li-jiye 0Tz ¢ jo kuch perhayngey yaad rahay
ga. Du’a yeh hay:

)

Qf?/ ///7 /7// ,/? z w
S8 s ezl 23
A5SI5 OIS U g e
jarédma:

Ay Allah (Jss3)! Ham per ‘ilm-o-hikmat kay derwaazay
khhol day aur ham per Apni rahmat naazil ferma! Ay

‘azamat aur buzurgi waalay!

(Al-Mustatraf, jild. 1, safhah. 40)

Note: Awwal aakhir aik baar Durood Shareef perh layn.

Achay Miyan Ki Achi Baatayn

Du’a-e-‘Attar

Ya Rab-ul-Mustafa! Jo ko'ee 17 Safhaat ka risalah “Achay
Miyan Ki Achi Baatayn” parh ya sun lay, us ko apnay banday

Achay Miyan =iz 4l12#- kay sadqay acha insaan bana aur usay
bay-hisaab bakhsh day.

Sssasateat e L () ol2 il

Durood Shareef Ki Fazilat

Bukhaara (Uzbakistan) ka rayhnay waala ayk shakhs Marihrah
(Ma-Rih-Rah) shareef hazir huwa aur Namaz-e-Zuhr
khaanqah shareef mayn parh kar silsila‘-e-Qadiriyyah
Razawiyyah ‘Attariyyah kay ‘Azeem buzurg Shams-e-Marihrah
Hazrat Syyeduna Abu Al-Fazal Aal-e-Ahmed Al-Ma’roof
“Achay Miyan” iz <11 &% ki khidmat-e-baabarkat mayn hazir
ho kar ‘arz guzaar huwa: “Hazrat ka naam sun kar talab-e-haq
kay waastay yahan aaya hun kiyun keh mujh mayn mujahadah
karnay ki tagat nahin hay Huzoor ki tawajjah say bay mehnat
is ‘azeem fayz say musharraf hona chahta hun.” Aap «i=alias
nay muskuraatay huway irshaad farmaaya: itni bari dolat is
qadr jaldi chahtay ho? Haazireen mayn say ayk shakhs nay
kaha keh yeh bhi ko'ee halwah hay, jo tumhaaray muh mayn
rakh diya ja'ay? Hazrat nay farmaaya: “Aysa nah kaho, Khuda
(ki rahmat) say kiya ba’eed hay.” Phir us noujawaan ko ayk

Achay Miyan Ki Achi Baatayn

durood shareef makhsoos tarigay say aaj raat parhnay ka
farmaaya. Us nay hukm ki ta’meel ki. Raat durood shareef
parhtay huway wo Allah Pak kay piyaray piyaray Aakhiri Nabi
Makki Madani, Muhammad-e-Aarabi -lsalzacalid= ki ziyarat say
musharraf huwa. Us par ayk kayfiyat taari hu'ee jis say us ka
baatini muamlah hal ho gaya. Subh wo Aap =d=<lié#: ki khidmat-
e-baabarkat mayn aakar ‘arz karnay laga. a2 &2 Huzoor
Jas s ade a0 d= nay mujhay khuwaab mayn irshaad farmaaya:
har sadi (ya'ni soo saal) kay ba’d mayri ummat mayn ayk aysa
shakhs ho ga jo mayray Deen ko zindah karay ga is sadi mayn
wo “Zaat” Aap ki hay.'
Allah Rabb-ul-‘Tzzat ki un par rahmat ho aur un kay sadqay
hamaari bay hisaab maghfirat ho.

dos iy 2ie d fo u;ﬁ\ C;J\ g\.%- u;f‘\

Dil ko acha tan ko suthra jaan ko pur-noor kar

Achay piyaray Shams Deen Badr-ul-‘Ulaa kay waastay

Alfaaz Ma’ani: Tan: Jism, Shams-e-Deen: Deen ka sooraj,
Badr-ul-‘Ulaa: bulandiyon ka chaand.

Sharh-e-Shajrah Shareef: Ya Allah Pak! Tujhay Hazrat Syed-
e-Shah Aal-e-Ahmed Achay Miyan Marehravi < <l &#; ka
waastah jo deen-e-Islam kay sooraj aur bulandiyon kay chaand
hayn, mayray dil ko acha, jism ko suthra aur mayri ruh ko pur-
noor karday.

z y _ ) z > 3 = - > !
Az ly e i G o) G El ol opal

! Tazkirah Mashaa’ikh-e-Qadiriyyah Razawiyyah, safhah 362, Bitaghayyur

Mubarak Khaandaan

Silsila®-e-Qadiriyyah Razawiyyah ‘Attariyyah kay ‘Azeem
buzurg Shams-e-Marihrah Hazrat Syyeduna Abu Al-Fazal Aal-
e-Ahmed Al-Ma’roof Achay Miyan «iz <1l &%, 28 Ramzan-ul-
Mubarak 1160 Hijri ko Marihrah Mutahrah (Zila’ ayteh U.P)
Hind mayn payda huway. Aap ka khaandaan mubarak
Hassaini Zaydi sadaat-e-kiraam say hay.'

Ghous-e-Pak Ka Faizan

Aap ki wiladat shareef kay waqt dadi jaan nay Sahib-ul-
Barakaat Hazrat Shah Barkatullah ‘Ashqi Marehravi «iz <l &
ka wo Khirqah-e-Mubarak (ya’ni libaas shareef) jo
shahenshah-e-Baghdad Huzoor Ghous-e-Pak Hazrat Shaykh
‘Abdul Qadir Jilani <= Ui & kay isharay par un kay paas
Huzoor achay Miyan ko pehnanay kay liye amanatan rakha tha
galay mayn daala aur Sahib-ul-Barakaat «iz«li2#: kay farmaan
kay mutabiq Aap ka naam “Aal-e-Ahmed” rakha. Dadi sahibah
aksar farmaaya karti thin keh yeh bacha hamaray khaandaan
kay liye ba'is-e-fakhr ho ga. Hazrat Aal-e-Ahmed Achay Miyan
«dz i &%, madir zaad (ya'ni payda'ishi) wali thay aur jis tarah
Huzoor Ghous-ul-A’azam Huzoor Nabi Kareem -lssalsaealy I= kay
mazhar thay isi tarah Aap Ghous-e-Pak kay mazhar thay.’
Mayray Aaqa A’ala Hazrat <= <l14#; ‘arz kartay hayn:

Ya Abu Al-Fazal Aal-e-Ahmed Hazrat-e-Achay Miyan
Shah Shams-ul-Deen Ziya-ul-Asfiya imdaad kun

Tarjamah: Ay Hazrat-e-Abu Al-Fazal Aal-e-Ahmed

! Ahwaal-o-Aasaar Shah Aal-e-Ahmed Achay Miyan Marehravi, safhah 19,
Bitaghayyur
2 Barakaat-e-Maahrihrah, safhah 71, Bitaghayyur

Hazrat-e-Achay Miyan! Baadshah, deen kay sooraj aur
sufiyon ki ziya! Mayri madad farma iye.

Wiladat Ki Khush-khabri

Sultan-ul-‘Aashiqeen Syed Shah Barakatullah «iz <11 &% nay
irshaad farmaaya tha: Allah Pak kay fazal say mujhay ayk larka
‘inayat ho ga jis say khaandaan ki rounaq do-baala ho gi. Phir
Aap nay apna ayk khirqah (ya'ni libaas shareef) ‘inayat
farmaatay huway hukm diya keh yeh us sahib zaaday kay liye
hay. Huzoor Sahib-ul-Barakaat «ic <1y &+ kay baray Sahib-
zaaday Hazrat Shah Aal-e-Muhammad «iz <l &#; nay Hazrat
Achay Miyan «dz2l14#; ki Rasm-e-Bismillah shareef kay moqa’
par Aap ko goud mayn lay kar farmaaya: yeh wohi shehzaaday
hayn jin ki khush-khabri Walid-e-Mohtram nay di thi."

Shams-o-Qamar say barh kar hay shaan Aal-e-Ahmed

Qurban Aal-e-Ahmed Qurban Aal-e-Ahmed

Zaahiri-o-Rohaani Ustad

Aap nay zaahiri-o-Baatini ‘uloom apnay walid-e-majid Hazrat-
e-Shah Hamzah ‘eeni iz «li &% say hasil kiye aur walid-e-
mohtram say khilafat bhi hasil hu'ee. Aap ki rohaani ta’leem-
o-tarbiyat barah-e-raast baargah-e-Ghousiyat say hu'ee, is liye
kaha jaasakta hay keh Aap kay rohaani ustad Huzoor-e-Ghous
A’azam <tz <) &% thay.” Aap silsilah Qadiriyyah Razawiyyah
‘Attariyyah kay 36 wayn peer-o-murshid hayn. Aap baray baa-

! Tazkirah Mashaa'ikh-e-Qadiriyyah Razawiyyah, safhah 358, Bitaghayyur
% Tazkirah Mashaa’ikh-e-Qadiriyyah Razawiyyah, safhah 18

kamaal aur ‘Arif Billah ya’ni Allah Pak ki payhchan rakhnay
waalay buzurg thay.

Huzoor Ghous-e-Pak «z 1é#: Ki Aamad

Hazrat-e-Aal-e-Ahmed Achay Miyan =iz <11 &#; kay bhateejay
Syed Shah Ghulaam Muhi-Uddeen sahib apnay bachpan ka
ayk waaqi’ah likhtay hayn: Ayk martabah Hazrat Achay Miyan
e <11 &% Sajjadah Nasheeni kay makaan mayn akaylay thay
aur andar kisi ko jaanay ki ijazat nah thi. Darwaazay par ayk
khadim baytha tha. Mayn khaylta huwa darwaazay tak gaya
aur andar jaana chaha. Khadim nay roka magar mayn jaldi say
andar dakhil ho gaya. Mayn nay daykha keh Hazrat 2
buzurgon say baythay kuch baatayn kar rahay thay mayn
ahistah ahistah ja kar pichay say pusht mubarak ko lipat gaya,
Hazrat nay apna chehra mubarak phayr kay mujhay daykh kar
kuch naraazgi say farmaaya: kiyun aa'ay ho? Mayn nay (bhol-
pan mayn) ‘arz kiya: Aap kay kandhon par charhon ga. Yeh
sun kar aap aur wo donon buzurg muskuranay lagay phir un
donon buzurgon nay mayray sir par haath mubarak phayra aur
piyar kiya. Is kay ba’d Aap un buzurgon kay saath andar
tashreef lay ga'ay. Thori dayr ba’d Hazrat Achay Miyan =iz -li&#
akaylay bahir tashreef la‘ay to mayn nay ‘arz kiya: wo donon
Hazraat kon thay aur wo kahan ga‘ay? Aap nay farmaaya keh ayk
Huzoor Ghous-e-Pak aur dosray Syed Shah Jalal Sahib Marehravi
«dz all &% thay, yeh Hazraat kabhi kabhi nazr-e-karam farma kar
tashreef lay aatay hayn aur ab wo tashreef lay ga'ay.'

Khudawand! Bara ay Aal-e-Ahmed

Naseebam kun liga ay Aal-e-Ahmed

! Barakaat-e-Mahrihrah, safhah 71, Bitaghayyur
5

Sajjadah Nasheeni

Hazrat Syed Shah Aal-e-Ahmed Achay Miyan =i <l walid
mohtram kay intiqaal shareef kay ba’d khaandaani dastoor
(ya’'ni tareeqay) kay mutabiq silsilah Barqatiyyah ki musnad
par tashreef farma huway aur taqreeban 37 saal wisaal shareef
tak isay rounaq bakhshi.'

‘Aadaat-o-Mu’amulaat-e-Shareefah

Hazrat Syed Shah Aal-e-Ahmed Achay Miyan «d=4li4#: apnay
waqt kay Ghous thay. Aap kay shab-o-rooz kay mu’amulaat
aysay thay jaysay Huzoor Ghous-e-Pak «lz <11 &% kay ayk kamil
mazhar kay honay chahiyen. Aap ka din Allah Pak ki
makhlooq ki khidmat aur khayr khuwahi aur murideen ki islah
aur rehnuma'ee mayn guzarta aur raat baargah-e-Ilahi mayn
‘ibadat mayn guzarti. Aap kay mureed Hazrat Moulana
Mujahid Uddeen Zakir Badayouni «d=ali&#- likhtay hayn: Aap
raat kay aakhiri hissay mayn uth kar wuzu farma kar Namaz-e-
Tahajjud ada farmaatay phir awraad-o-waza'if mayn masroof
rehtay aur Fajr ka waqt shuru’ honay say kuch dayr pehlay
masjid tashreef laa kar Tahiyyah-tul-Masjid parhtay aur (Fajr
ka waqt shuru’ hotay hi) sunnat-e-Fajr ada farma laytay.
Namaz-e-Fajr ba-jama’at ada karnay kay ba’d haath utha kar
deen ki taraqqi aur musalmaanon ki maghfirat ki du’a
farmaatay phir khaanqah shareef mayn tashreef laa kar din
charhnay tak Auraad-o-Waza'if mayn masroof rehtay us wagqt
darwaazah band hoota aur kisi ko andar aanay ki ijazat nah
hoti. Farigh ho kar ghar tashreef laa kar sab ki khayriyat
ma’loom kar kay dubarah khaanqah tashreef lay aatay. Phir
yahan say dargah-e-Mu’alla rawaana hotay, ayk khadim pehlay

! Ahwaal-o-Aasaar Shah Aal-e-Ahmed Achay Miyan Marehravi, safhah 27,
Bitaghayyur

say ma'mool ki jagah ja‘ay namaaz giblah rukh bicha dayta.
Aap pehlay walid-e-mohtram phir walidah-e-mohtarmah aur
digar ‘azeezon kay mazaraat par fatihah khuwani farmaatay.'

Dupehayr Ka Khaana Aur Qaylulah Shareef

Kabhi Kabhi baagh mayn tashreef lay jaatay aur jaaman kay
darakht kay neechay dari bicha kar bayth jaatay phir wahan say
khaanqah tashreef laatay, is waqt ‘aam darbaar hota, har ayk
apni zaruriyaat ‘arz karta, dupehayr kay waqt khaanay mayn
gandum ki 2 ya 3 halki chapatiyan shourbah ya mong ki daal
kay saath kha kar qaylulah shareef farmaatay.’

Zuhr Ta ‘Isha Ka Ma’mool Shareef

Ba-Jama’at Namaz-e-Zuhr ada farma kar Tilawat-e-Qur aan
mayn mashghoul ho jaatay phir khaanqah shareef mayn aakar
durood-e-Pak parhtay rehtay, Namaz-e-‘Asr kay ba’d dubarah
khaanqah shareef mayn aakar Namaz-e-Maghrib kay ba’d
tasbih parhtay aur phir ‘aam darbaar lagta. Logon ki ma’ruzaat
sun kar un ki tasalli-o-tashaffi farma kar ghar tashreef laatay.
Azaan-e-‘Isha kay waqt khaanqah mayn makhsoos afraad ko
haziri ki ijazat milti.’

Infiraadi ‘Ibadaat Ki ‘Adat Bana'iye

Piyaray piyaray Islami Bha'iyo! Chahay jitni bhi masrufiyaat
hon infiraadi ‘ibadaat ka intizaam karna chahiye. Abhi Silsilah-
e-Qadiriyyah kay piyaray piyaray peer-o-murshid Hazrat Syed

Y Tazkirah Shamsi, safhah 19, Bitaghayyur
% Tazkirah Mashaa'ikh-e-Qadiriyyah Razawiyyah, safhah 360
3 Tazkirah Shamsi, safhah 20

Aal-e-Ahmed Achay Miyan «i= Ui & kay mubarak
mu’amulaat shareef bayaan huway. Aap bhi is kay mutabiq
kuch nah kuch tilawat-e-Qur'aan-e-kareem aur durood-e-Pak
parhnay ki ‘aadat bana'iye. Ameer-e-Ahl-e-Sunnat Hazrat
‘Allamah Moulana Muhammad Ilyas ‘Attar Qadiri 4/ 235555246
rozanah kam az kam ayk paray ki targheeb irshaad farmaatay
huway apnay silsilah Qadiriyyah Razawiyyah ‘Attariyyah kay
murideen aur taalibeen ko farmaatay hayn: Tilawat-e-
Qur'aan-e-‘Azeem kam az kam ayk parah. Hattal imkaan
tulu’-e-shams say pehlay ho aur agar aaftaab nikal aaye to kam
az kam (20) mint tak thayhayr ja'iye aur zikr-o-durood shareef
mayn mashghoul rahiye yahan tak keh aaftaab buland ho ja'ay
keh jin teen waqton mayn namaaz naa ja'iz hay tilawat khilaaf-
e-awlaa hay.!

Kasrat Say Durood Shareef Parhiye

Ameer-e-Ahl-e-Sunnat &) 2335555 css nayk bananay waalay
“72 Nayk A’amaal” kay risalay sathah 2 par likhtay hayn: “kiya
aaj aap nay kam az kam 313 martabah durood shareef parha?”
kasrat kay saath durood parhnay kay hawalay say kitabon
mayn mukhtalif aqwaal bayaan kiye ga'ay hayn, ayk mohtaat
qoul 313 ka bhi hay.” Layhaza agar ko'ee rozanah kam az kam
313 martabah durood pak parhnay ka ma’mool bana lay to wo
kasrat say durood pak parhnay waalon mayn shumaar ho ga.
Allah Pak! Hamayn Achay Miyan «i= i &% ki tilawat aur
durood khuwani kay sadqay fuzool gufgutu say bach kar
kasrat-e-tilawat aur durood karnay ki toufeeq ‘ata farma'ay.

_> _ _ o)
(:\_;3‘4},\3 e io u;aﬁ\ CS:J\ 9\% e

! Shajrah Shareef, safhah 22
% Sa ‘adah-tul-Daarayn, safhah 54

Baa-Jama’at Namaaz Ki Ahmiyat

Huzoor Achay Miyan =iz <11 &% kay din bhar kay ma’mulaat
shareef mayn ayk aur baat bari numaya thi keh Aap paanchon
namazayn masjid mayn baa-jama’at ada farmaatay. Kaash!
Achay Miyan =iz <1y &#; say muhabbat rakhnay waalay bhi is
achi ‘adat ko apna'ayn. Hazrat ‘Abdullah Ibn-e-‘Umar Lz 2l o2
say riwayat hay keh mayn nay do jahan kay Sardaar -lsasadealy =
ko farmaatay suna hay keh Allah Pak baa-jama’at namaaz ko
passand farmaata hay." Ayk aur riwayat mayn hay keh namaz-
e-baa-jama’at tanha parhnay say 27 darjah barh kar hay.”

Khuda! Sab Namazayn parhon baa-jama’at

Karam ho pa’ay Tajdaar-e-Risalat
PEd )
KEPRFPEEPI B[R NP

Ghaybi Kitaab

Hazrat Achay Miyan «i ali2#; ayk martabah apnay bhai kay
(saath) Bihaar Shareef lay ga‘ay aur Khuwajah Yahya ‘Ali
«le ol &% kay mazaar par fatihah shareef parhi, yahan say
paalki mayn apni qiyaam gah wapis jarahay thay keh ayk
darwaysh ko ayk kitaab haath mayn liye rastay khara paaya, wo
darwaysh kayh raha tha: aaj bohat sakht zarurat hay yeh kitaab
2 rupay mayn hadiyah karta hun jo ko'ee is ka khuwahish
mand ho khareed lay. Hazrat Achay Miyan == <li2#; us waqt
wazifay mayn mashghoul thay, yeh sun kar us faqeer ko
isharay say apnay paas bulaya aur kitaab us kay haath say lay
kar apnay saamnay rakh li aur unhayn 2 rupay ‘ata farma kar
wazifay say farigh ho kar is kitaab ko khool kar daykha to

! Musnad Imam Ahmed, jild 2, safhah 309, Hadees: 5112
2 Bukhari, jild 1, safhah 232, Hadees:645

9

ma’loom huwa keh wo ayk “Ghaybi Kalami Nuskhah” hay jis
mayn bohat si raazon ki baatayn likhi hayn. Yeh kitaab is
khaandaan kay raazon mayn say hay.’

Ayk Nahin 3 Baytay ‘Ata Ho Ga'ay (Karamat)

Hazrat-e-Syed Shah Aal-e-Ahmed Achay Miyan =d=ali4#; kay
ayk mureed jin ka naam Khalifah Muhammad Iradatullah
Badayouni tha wo har wagqt isi fikr mayn rehtay keh Allah Pak
unhayn ayk bayta ‘ata farma'ay. Ayk martabah Huzoor Sahib-
ul-Barakaat Hazrat-e-Barakatullah ‘Ashqi Marehravi <z alié#s
kay urs-e-pak mayn apnay murshid kay samnay kharay thay,
darya'ay sakhawat joosh par tha. Irshaad farmaaya: Khalifah!
Kiya chahtay ho? ‘arz kiya: ghulaam ka ko'ee fatihah khuwan
(ya’ni bayta) nahin hay, hazrat nay farmaaya Ya Allah Pak!
Hamaray Iradatullah ko bayta dayday, is kay ba’d farmaaya:
Khalifah! Pehlay baytay ka naam “Kareem Bakhsh” doosray ka
“Raheem Bakhsh” aur teesray ka naam “Ilahi Bakhsh” rakhna
Khalifah qadmon mayn gir paray aur ‘arz karnay lagay keh
Huzoor mujhay ummeed nahin to Hazrat nay apnay sir-e-
mubarak ka kulah mubarak (ya’ni ‘Tmamah shareef ya topi
mubarak) ‘ata farma'ee aur irshaad farmaaya: mujhay Khuda
ki zaat say ummeed hay, Khalifah Iradatullah wapis aa'ay, jald
hi Khuda ki qudrat zahir hu'ee. Phir ayk bayta payda huwa,
Khalifah nay us ka naam “Kareem Bakhsh” rakha. Yahan tak
keh 3 saalon mayn 3 bachay payda huway aur teenon ka naam
Hazrat Achay Miyan =iz «li &% kay farmaan kay mutabiq
rakha, Allah Pak ki ‘inayat say teenon baytay jawaan huway, 2
bayton nay apna aaba'ee payshah ikhtiyaar kiya aur Kareem
Bakhsh nay ‘Uloom-e-Murawwajah say faraghat kay ba’d

! Tazkirah Shamsi Mahrihrah, safhah 71
10

“Kareem-ul-Lughaat” naami kitaab likhi.'

Tumhaaray Muh say jo nikli wo baat ho kay rahi

Kaha jo din ko keh shab hay to raat ho kay rahi
25\ sdy F - > 5 Te o -

‘Ilmi Khidmaat

Hazrat Shah Aal-e-Ahmed Achay Miyan =iz <11 &% ‘uloom-e-
zahir-o-batin ka samandar thay. ‘Ulama'-e-Kiraam kay
mushkil masla‘il is kamaal say hal farma daytay keh ‘aglayn
hayraan rayh jaatin, Hazrat ki ta’leef sab say bari kitaab
“Aa‘in-e-Ahmadi” hay. “Barakaat-e-Marihrah” mayn hay:
“Aa‘in-e-Ahmadi mayn  A’amaal-o-Awraad-o-Azkaar-o-
Asraar Hazrat nay tayhreer farma'ay hayn in mayn chaar
jildayn khud Hazrat kay haath mubarak say likhi hu'ee
Marihrah shareef mayn Hazrat Hafiz Haji Syed Shah Islam"eel
Hasan Sahib < Ui &#; kay kutb Khanaay (Library) mayn
mojood hayn.” Is kitaab ki kul 34 aur ayk qoul kay mutabiq 60
jildayn bohat mabsoot aur mukhtalif ‘uloom-o-funon mayn
thin. Is ki bohat si jildayn talf (ya'ni za'ia’) ho ga'een. Chand
khaanqah shareef aur khaandaan kay mukhtalif hazraat aur
khulfa' kay paas hayn. Aap «iz «li &+ ki kuch aur kutb kay
naam yeh hayn.”

1. Biyaz-e-‘Amal-o-Ma’'mool Dawazdah Mahi.
2. Aadaab-ul-Salikeen Matbo’ah

3. Taawwuf Mayn Masnowi Ash’aar

! Tazkirah Mashaa'ikh-e-Qadiriyyah Razawiyyah, safhah 363
% Tazkirah Mashaa'ikh-e-Qadiriyyah Razawiyyah, safhah 361. Barakaat-e-
Mabhrihrah, safhah 80, Mulakhsan-o-Bitaghayyur

4. Diwaan-e-Ash’aar Faarsi, wagherah.

‘Uloom-o-Funoon Ka Encyclopedia

Hazrat Awrang-Zayb ‘Alamgheer «i= <l & nay apnay
zamaanay kay baray baray ‘ulma-e-kiraam ka ayk board bana
kar apni nighraani mayn Figh-e-Hanafi ka ayk Encyclopedia
murattab karwaaya tha jo “Fatawa ‘Akamgheeri” kay naam say
ma’roof hay. Tareekhi tour par yeh baat yakeen say kahi jaa
sakti hay keh hind mayn is kay ba’d ‘ulma’-e-kiraam ki ayk
jama’at nay mil kar agar ko'ee Encyclopedia tarteeb diya hay
to wo “Aa‘in-e-Ahmadi” hay, jo Huzoor Shams-e-Marihrah
Hazrat Achay Miyan «l= <l &#: kay hukm par Aap kay
murideen aur Khulafa', ‘Ulma-o-Fuzala ki ayk jama’at nay mil
kar tarteeb diya. ‘Alamgheeri Encyclopedia aur Aa'in-e-
Ahmadi Encyclopedia mayn ayk bunyaadi farq yeh hay keh
Hazrat ‘Alamgheer == <0 & nay sirf figh-e-hanafi kay
masa'il-o-jaz'iaat par mushtamil kitaab tarteeb dilwa'ee jab-
keh is Encyclopedia ki shaan yeh hay keh ‘uloom-e-
mutadawilah (Mashhoor Rawa'ij ‘uloom) mayn say ko'ee
‘ilm-o-fan aysa nahin hay jo is mayn likha nah ho. Is ki ta’leef
kay silsilay mayn Qazi Ghulam Shabbar Qadiri likhtay hayn:
Khulfa-o-murideen say (Hazrat Achay Miyan == «li &% ki
khidmaat mayn) ‘ulma’-e-Kiraam ki ayk jama’at hazir hay,
Aap nay farmaaya: agar Sarkaar-e-Marihrah kay kutb khaanay
ko ko'ee muqammal daykhna chaahay to ayk bara wagqt
darkaar ho ga. Munasib hay keh aap log koshish karayn aur
kutb khaanay say mukhtalif ‘Uloom-o-Funoon ki kutb
muntakhib kar kay har fan ka khulasah jis mayn us ki zaroori
baatayn hon muratab karayn takeh jo us khulasay ko daykh lay
goya bohat si kitaabon aur masnofon ki tehqiqaat ko jaan lay.
Aap kay hukm par ayk jama’at nay ‘amal kiya aur ayk majmu’a
taqreeban 30 aur ayk qoul kay mutabiq 60 jildon par

mushtamil huwa is ka naam Aa’in-e-Ahmadi rakha gaya. Is
mayn ka'ee bugurgon kay matoon aur chotay baray ka'ee
rasa’il mukalamal mojood hayn, ba’z mazameen batour
khulasah hayn. Mayn nay azkaar aur waza'if kay asal nuskhay
ki ziyarat ki hay jis mayn kahin kahin Hazrat kay dastakhat
mubarak aur hidayaat hayn. Afsoos yeh durad (ya’ni motiyon
say pirwaya gaya haar) muntashar ho gaya warna bohat bari
na’mat thi. Is say andaza hoota hay keh Aa'in-e-Ahmadi sirf
ayk kitaab nahin balkeh apnay andar ayk mukammal kutb
khaana hay. Magar afsoos keh ‘uloom-o-funon ka ayk
baynazeer Encyclopedia mehfooz nah reh saka.'

Mureed Ho To A’ala Hazrat Jaysa

Hazrat Moulana Syed Abu Al-Qasim Isma'eel Hasan Shah Jee
Miyan Sahib Marehravi «iz «lié#; ka bayaan hay keh ayk baar
A’ala Hazrat Imam Ahmed Raza Khan <tz <l &#; aur Hazrat
Moulana ‘Abdul Qadir Sahib Baydayouni «i= «li &#: kay
darmiyaan kisi maslay par ‘ilmi behays hu'ee. A’ala Hazrat
<z «l14#; nay un ka mo"qif maan nay say inkaar kar diya to
unhon nay farmaaya keh aap mayray saath Sitapoor (utr-
parsaysh) chaliye. Wahan Huzoor Jad-e-Amjad Syeduna Shah
Aal-e-Ahmed Achay Miyan < «li &% ki kitaab Aa'in-e-
Ahmadi ki jild ‘Aqa’id mayray kutb khaanay mayn mojood
hay aur digar kutb-e-Sufiya bhi mojood hayn in mayn farq
daykh lijiye keh mayn jo kayh raha hon wo durust hay ya jo
Aap farmaatay hayn wo durust hay. Donon hazraat (sitapoor)
tashreef la’ay. Awwalan Moulana ‘Abdul Qadir Sahib «zli&#;
nay Aa'in-e-Ahmadi ki jild ‘aga’id say hamaaray peeraan kay
silsilay say ta’luq rakhnay waalay Hazrat Syeduna Ahmed
Sahib Kanpoori «i «li2#- ki kitaab “Zabad-tul-‘Aqaaid ” nikaal

! Tazkirah Shamsi Mabhrihrah, safhah 38 Bitaghayyur

kar dikha'ee. Usay daykh kar mayray Aaqa A’ala Hazrat «dc sl
nay irshaad farmaaya keh “Mayn baghayr daleel yeh baat
tasleem kiye layta hun agar-cheh daleel say yeh farq mayray
zayhayn mayn nahin aaya laykin chunkeh mayray
murshidaan-e-‘Azzaam yeh farmaatay hayn is liye apnay
murshidaan-e-‘Azzaam kay irshaad par sar-e-tasleem kham
kiye dayta hun.” Yeh ibtida‘ee door ki baat hay phir aap nay
isi (Aa'in-e-Ahmadi waalay) mogqif ko (apni kitaab) “Al-
Mu’tamad-ul-Mustanad” mayn mufassal-o-mudallal andaaz
mayn bayaan bhi farmaaya.” Allah Rabb-ul-‘Izzat ki un par
rahmat ho aur un kay sadqay hamaari bay hisaab maghfirat ho.

/ | B ) ~ . PEd p _ . )
Az ly e i G cpa ) ol opal

Naamah say Raza kay ab mit ja o buray kaamon

Daykho mayray pallayh par wo Achay Miyan aaya

Bad-kaar Raza khush ho bad-kaam bhalay hon gay

Wo Achay Miyan piyaray achon ka Miyan aaya

Sharh-e-Kalaam-e-Raza: A’ala Hazrat «dc <0 &% apnay is
kalaam mayn Maqta’ (ya’'ni aakhiri sha’yr) kay pehlay misr ay
mayn aajizi aur inkisaari farmaatay huway khud ko “Bad-kaar”
farmaaya hay jo yaqeenan Aap ki kamaal ‘aajizi aur apnay
peer-o-murshid say bohat ziyadah ‘aqeedat aur muhabbat ka
izhaar hay. Ham "Aashiqaan-e- Raza arz kartay hayn:

Bad-kaar gada khush ho bad-kaam bhalay hon gay

Daykho mayray pallayh par wo Ahmed Raza khan aaya

! Hayaat-e-A’ala Hazrat, jild 1, safhah 103-105 Multagatan
2 Hayaat-e-A’ala Hazrat, jild 1, safhah 438 Multagatan

Awlaad Mubarak

Hazrat Shah Aal-e-Ahmed Achay Miyan «d= 2l &% ka nikkah
Hazrat Syed Ghulam ‘Ali Sahib ki Sahibzaadi “Hazrat Bibi
Fazal Fatimah «li2=:” say huwa, Aap bari nayk khatoon thin.
Aap say Sahibzaadah aur ayk sahibzaadi payda hu'ee.
Sahibzaadi 11 Rabi’-ul-Awwal 1196 ko intiqaal farma ga'een
aur sahibzaaday Hazrat Syed Aal-e-Nabi «iz «li4#; madirzaad
(ya’'ni payda‘ishi) wali thay (bachpan ki ‘umr mayn) jo muh
say nikal jaata Allah Pak poora farma dayta' Aap ki Rasm-e-
Bismillah shareef kay ba’d bukhaar aaya isi sabab say 13 Rabi’-
ul-Awwal 1196 hijri ko fout ho ga‘ay.” Ayk qoul kay mutabiq
sahib zaaday kay intiqaal shareef kay 28 din ba’d 11 Rabi’-ul-
Aakhir ko Sahibzaadi sahibah fout ho'een.’ Allah Rabb-ul-
‘Tzzat ki in par rahmat ho aur un kay sadqay hamaari bay
hisaab maghfirat ho.

-2 )
KEERPC P SO A NP IR

Murideen Ki Ta’daad Aur Chand Khulfa' Kay Naam

Hazrat Achay Miyan «( <l 2#; kay murideen ki ta’daad ayk
andaazay kay mutabiq 2 laakh kay qareeb hay.* Khaandaan-e-
barkatiyyah mayn Aap kay chand khulfa® kay naam yeh hayn:

Huzoor Achay Miyan =iz <li &% kay chotay bhai Hazrat Syed
Aal-e-Barakaat Al-Ma’roof Suthray Miyan «l= <l &% jo Aap

Y Kam ‘umri mayn muh say nikli baat ka poora ho jaana ka ee buzurgon say
sabit hay balkeh jis ‘umr mayn bachah bol bhi nahin sakta us ‘umr mayn
bhi ka“ee bachon ka boolna sabit hay.

% Tazkirah Mashaa'ikh-e-Qadiriyyah, safhah 364

® Ahwaal-o-Aasaar Hazrat-e-Achay Miyan, safhah 27

* Tazkirah Mashaa’ikh-e-Qadiriyyah, safhah 364

kay ba’d silsilah"-e-Barkatiyyah kay Sajjadah Nasheen huway.

Huzoor Achay Miyan =z «li &% kay chotay bhai Hazrat Syed
Shah Aal-e-Hussain Sachay Miyan «dzalia=;

Hazrat Syed Shah Aal-e-Rasool =iz <li&#s, Aap hi wo mubarak
shakhsiyat hayn jin say Syedi A’ala Hazrat «iz<l14#; nay bay’at ki
aur Aap ka mashhoor farmaan hay keh agar giyamat kay din
mayray Rab nay mujh say poucha keh kia la‘ay ho? To mayn
“Ahmed Raza” ko paysh karonga keh Moula! Yeh laaya hon.!

(4, 5) Hazrat Syed Shah Awlaad-e-Rasool Qadri Marehravi aur
Hazrat Syed Shah Ghulaam Muhi-Uddeen Ui :3=yeh hazraat
Huzoor Achay Miyan =14+ kay Bhatijay hayn.

Allah Rabb-ul-‘Tzzat ki un par rahmat ho aur un kay sadqay
hamaari bay hisaab maghfirat ho.

-2 )
sy e B 1o el oAl ol

Peer-e-Kamil Ki Talaash

Huzoor Achay Miyan =iz «li&#; kay manzoor-e-nazar khalifah
Hazrat Moulana Shah ‘Abdul Majeed ‘Ayn-ul-Haq == 4l &
kay silsila*ay bay’at mayn dakhil honay ka waaqi’ah nihayat
bilchasp hay. Aap ayk ‘arsay say peer ki talaash mayn thay
laykin kisi par dil nah jamta tha. Kisi nay Hazrat Achay Miyan
«lz ali&#; ka mubarak naam bata diya. Aap Marihrah shareef
pohonchay aur kuch dinon tak Aap ki khidmat mayn haazir
rahay laykin aakhir kaar yahan bhi dil mutma’een nah huwa.
Dil hi dil mayn kehnay lagay keh yeh sab khaanay kamanay
kay dhakusalay hayn, bandah aysi fageeri ka qa'il nahin, bil-
aakhir yahan say apnay watan badayoun ko rawana huway.

! Anwaar-e-Raza, safhah 378

Badayoun kay saath Khuwajah-e-Khuwajgaan Hazrat
Khuwajah Hasan Shaykh shaahi Al-ma’roof baray sarkaar
«lz <l &#; kay aastaanay par pohonch kar unhon nay daykha
keh Huzoor Ghous Pak aur Shaykh Shaahi 4l :2= tashreef
la*ay aur in say farmaaya: ‘Abdul Majeed! Saari dunya mayn
charaagh lay kar dhoondo gay tab bhi Syed Aal-e-Ahmed say
acha peer nah milay ga. Abhi wapis ja'o aur Syed Aal-e-
Ahmed kay mureed ho ja'o. Aap wahin say ultay pa‘on
Marihrah shareef hazir huway aur bay’at ki khuwahish zahir ki.
Hazrat Achay Miyan =iz <1y &7 nay farmaaya “Miyan! Tum
moulvi ho, mureed ho kar kiya karogay? Yeh to kamanay
khaanay kay dhakusalay hayn”. (Waswasah-e-dili jaan laynay
par) moulvi sahib qadamon mayn gir paray aur apnay qusoor
ki mu’afi chaahi. Achay Miyan =iz «li&# nay dakhil-e-silsilah
Qadiriyyah farmaaya aur misaal-e-khilafat aur khirqah-e-
khilafat say bhi sarfaraz kiya aur farmaaya keh tum raastay
mayn thay keh piraan-e-peer, peer-e-dastagheer «iz <l &#;
tashreef la'ay aur mujhay farmaaya: Moulvi Abdul Majeed
aatay hayn tum in ko mureed karo aur misaal-e-khilafat do.!

Wah Kiya Martabah Ay Ghous hay baala tayra

Ounchay ounchon kay saron say qadam A’ala tarya
4z sk F - > 5 Te o -
SEE o oA Je o

Bars Zadah Acha Ho Gaya (Karamat)

Huzoor Achay Miyan «z <114#; ki baargah mayn ayk martabah
ayk bars zadah sipahi hazir huwa aur door hi khara raha. Aap
nay farmaaya: “Bhai aagay aa'0?” wo ‘arz karnay laga: Huzoor
mayn is qabil nahin hun. Phir farmaaya aagay aa'o. wo shakhs

! Barakaat-e-Marihrah, safhah 80 Bitaghayyur

aagay aaya to jis jagah safayd daagh tha Hazrat nay apnay
mubarak haath ko rakha aur irshaad farmaaya keh yahan to
kuch bhi nahin hay. Jab sipahi nay us jagah ko daykha to
safayd daagh bilkul gha'ib tha.'

Ay mayray achay mujhko bhi acha bana

Sadagah-e-Achay Miyan Ahmmed Raza Khan Qadiri
23 N\ 2 PR
SEE o oA e s

(Note: Hazrat Syed Aal-e-Ahmed Achay Miyan «tzali&#s kay
irshaadaat aur karamaat par mushtamil is risalay ka doosrah
hissah ba’d mayn jaari kiya ja'ay ga.)

! Tazkirah Mashaa’ikh-e-Qadiriyyah Razawiyyah, safhah 362 Bitaghayyur

